Nafarroako Parlamentuko Mahaiak, 2017ko ekainaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Beltrán Villalba andreak aurkeztutako gaurkotasun handiko galdera, jakiteko ea Nafarroako Gobernuko lehendakariak EH Bilduri exigituko dion ETAren atentatuak gaitzets ditzan.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko ekainaren 26an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Popularreko foru parlamentarien elkarteko eledun Ana Beltrán Villalba andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko lehendakariak Osoko Bilkuran ahoz erantzun dezan:

Ekainaren 19an –astelehena–, Nafarroako Alderdi Popularrak aurkeztutako adierazpen instituzional batean, EH Bilduk ez zuen gaitzetsi Hipercorren orain dela 30 urte egindako atentatua.

ETAren atentatuak gaitzestea exigituko al diezu ala atentatuak zuritzen dituztenen babesarekin jarraituko duzu gobernatzen?

Iruñean, 2017ko ekainaren 20an

Foru parlamentaria: Ana Beltrán Villalba

